
МЕҲМОНХОНА КЛАСТЕРЛАРИНИ ШАКЛЛАН-ТИРИШДА “ТУРИСТИК 

МАҲАЛЛА”ЛАРНИНГ ЎРНИ 

Нарзиев М.М. Таянч докторант, БухДУ 

 

Республикамизга сайёҳлар сонини тобора ошириб бориши билан бирга, уларни 

халқимизнинг бой маданияти, анъаналари, тарихи, турмуш тарзи, миллий таомлари ва 

деҳқончилик маҳсулотлари билан таништириш кенг йўлга қўйилмоқда. Бу ўз навбатида 

республикамиз ҳудудларига ташриф буюраётган туристлар оқимини ошириш, аҳолини туризм 

соҳасида бандлигини таъминлаш ва туризм хизматлари экспортини ортишига хизмат қилади.  

 “Президентнинг “Ўзбекистон Республикасида туризм соҳасини янада ривожлантириш 

чора-тадбирлари тўғрисида”ги Фармони билан 2019 йилнинг 1 ноябридан эътиборан Туризмни 

ривожлантириш давлат қўмитаси энг юқори туризм салоҳиятга эга бўлган фуқаролар 

йиғинлари (шаҳарча, қишлоқ, овуллар ҳамда шаҳар, шаҳарча, қишлоқ ва овулларнинг 

маҳаллалари) рўйхатини шакллантира бошлайди. Фуқаролар йиғинлари ҳудудларида 20 тадан 

кам бўлмаган оилавий меҳмон уйлари яратилган тақдирда ва сайёҳлар учун камида беш хил 

хизмат тури (яшаш ва/ёки овқатлантириш хизматларидан ташқари) кўрсатилган тақдирда, 

уларга “Туризм маҳалласи”, “Туризм қишлоғи” ёки “Туризм овули” мақоми берилади. 2020 

йилдан бошлаб “Туризм маҳалласи”, “Туризм қишлоғи” ёки “Туризм овули” мақомининг 

берилган фуқаролар йиғини “Обод қишлоқ” ва “Обод маҳалла” давлат дастурларига 

киритилади”1.  

Меҳмонхоналар кластер асосида ўз фаолиятларини олиб бориш жараёнида, Туризм 

маҳалласи, қишлоғи ва овуллари билан бирга ўзаро ҳамкорликни йўлга қўйсалар, икки томон 

учун ҳам фойдали бўлади.  

Меҳмонхона кластери бу – туризм кластерининг субъектларидан бири бўлиб, йил 

давомида меҳмонхона даромадларини кўпайтириб бориш, туристлар билан тўғридан-тўғри 

алоқаларни йўлга қўйиб хизматлар турларини кенгайтириш, туризм соҳасидаги бошқа 

субъектлар билан кооперацион алоқаларни кенгайтириб янги корхоналар иш ўринларини 

яратиш (қўшилган қиймат занжири) йўли билан ҳудуднинг туристик салоҳиятини оширишга 

хизмат қилади.  

“Фуқаролар йиғини “туризм маҳалласи” мақомини олиши учун камида 20 та оилавий 

меҳмон уйи, 5 та сифатли туристик хизмат (турар жой ва (ёки) овқатланиш хизматларидан 

ташқари), 1 та маҳаллий сувенир маҳсулотларини сотиш шохобчаси, туризм турлари (эко, агро, 

этно, маданий туризм), зарур инфратузилма, йил давомида туризм хизматларини кўрсатиш 

                                                           
1 Ўзбекистон Республикаси Туризмни ривожлантириш давлат қўмитасининг расмий веб-сайти: 

https://uzbektourism.uz/cyrl/newnews/view?id=654&fbclid=IwAR0ttOIwuoO326IR3iumDgI9R8msGYBOYCehgS5dYdkVK_NLr9j

Jr8WfcUU 

https://uzbektourism.uz/cyrl/newnews/view?id=654&fbclid=IwAR0ttOIwuoO326IR3iumDgI9R8msGYBOYCehgS5dYdkVK_NLr9jJr8WfcUU
https://uzbektourism.uz/cyrl/newnews/view?id=654&fbclid=IwAR0ttOIwuoO326IR3iumDgI9R8msGYBOYCehgS5dYdkVK_NLr9jJr8WfcUU

имконияти, кўнгилочар хизматлар, туристларнинг хавфсизлиги таъминланганлиги, биринчи 

тиббий ёрдам хизмати, ҳудуднинг туристик харитаси, ахборот кўрсатгич ва туристлар учун 

мўлжалланган материалларга эга бўлиши лозим”1.   

Юқоридаги Президент Фармонининг Бухоро вилоятидаги ижроси сифатида, Бухоро 

тумани, Чор-Бакр мажмуаси қошида “Туристик маҳалла” ва янги туристик хизматлар ташкил 

этилади. Чор Бакр зиёратгоҳи Бухоро шаҳридан 6 км ғарбда жойлашган бўлиб, бу ҳудуднинг 

қадимий номи Сумитандир. “Ғиёсул-луғат” китобида ёзилишича Сумитан сўзининг маъноси 

“жундан мато тўқувчилар яшадиган жой” деган маънони англатади. Х асрда Сумитан 

қишлоғига Бухородан Ходшарун номли дарвоза орқали ўтиб борилган. Ходшарун дарвозаси 

ХV-XVI асрларда Талипоч яъни “Хон тепалиги” деб номланган. Тўртта буюк авлиё- Ҳазрат 

Абу Бакр Саъд Яманий (ваф. 970), Ҳазрат Абу Бакр Ҳомид (ваф. 937), Ҳазрат Абу Бакр 

Муҳаммад ибн Фазл (ваф.991),Ҳазрат Абу Бакр Тархон (ваф.945) шарофатларидан бу мавзе 

Чор Бакр, яъни тўртта Бакр деб аталган. Тарихий ривоятларга қараганда, Чор Бакрларнинг 

шажаралари Пайғамбаримиз Муҳаммад (с.а.в.)га бориб тақалади2. 

Чор-Бакр мажмуаси қошидаги “Туристик маҳалла”да қуйидаги янги туристик 

хизматларни ташкил этиш режалаштирилган: 

 Оилавий меҳмон уйлари; 

 Миллий ҳунармандчилик устахоналари; 

 Замонавий туризм ахборот хизматларини кўрсатувчи “Туризм ахборот маркази”; 

 Халқ амалий санъатини намойиш этиш мақсадида “Арт-галерия” ва “Чор-Бакр” 

мажмуаси ҳақида маълумот берувчи музей; 

 Валюта айрибошлаш шохобчаси; 

 Сувенир дўконлари ва китоб расталари; 

 Экобоғ.  

Бундай туристик маҳаллалар билан меҳмонхоналар кластер асосида фаолият юритса, 

сайёҳлар оқими, уларнинг Бухорода кўпроқ вақт туриши, аҳолининг иш билан бандлиги ва 

вилоятнинг туристик салоҳияти ошади.  

 

O`ZBEKISTONDA QISHLOQ TURIZMINI RIVOJLANTIRISHNING DOLZARB 

MASALALARI 

Matjonov B.R., Qo`chqarov Sh. 

Urganch davlat universiteti katta o’qituvchilari 

 

Maʼlumki, har qanday mamlakat mahalliy aholisining madaniyati, anʼanalari va turmush tarzi 

oʻsha yerning oʻziga xos turistik salohiyat hisoblanadi va muhimi - buni qoʻldan boy bermaslik. 

Prezidentimizning “Oʻzbekiston Respublikasida turizm sohasini yanada rivojlantirish chora-tadbirlari 

toʻgʻrisida”gi Farmoni bilan 2019-yilning 1-noyabridan eʼtiboran Turizmni rivojlantirish davlat 

qoʻmitasi eng yuqori turizm salohiyatga ega boʻlgan fuqarolar yigʻinlari (shaharcha, qishloq, ovullar 

hamda shahar, shaharcha, qishloq va ovullarning mahallalari) roʻyxatini shakllantira boshladilar. 

Fuqarolar yigʻinlari hududlarida 20 tadan kam boʻlmagan oilaviy mehmon uylari yaratilgan taqdirda 

va sayyohlar uchun kamida besh xil xizmat turi (yashash va/yoki ovqatlantirish xizmatlaridan 

tashqari) koʻrsatilgan taqdirda, ularga “Turizm mahallasi”, “Turizm qishlogʻi” yoki “Turizm ovuli” 

maqomi beriladi. 2020-yildan boshlab “Turizm mahallasi”, “Turizm qishlogʻi” yoki “Turizm ovuli” 

maqomining berilgan fuqarolar yigʻini “Obod qishloq” va “Obod mahalla” davlat dasturlariga 

kiritildi. 

